

	«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԵՐԵՎԱՆ ՔԱՂԱՔԻ  Գ. ՔՈՉԱՐԻ ՓՈՂՈՑԻ N 4, 6 ՀԱՍՑԵՈՒՄ ԳՏՆՎՈՂ ՀՈՒՇԱՐՁԱՆԻ ՓՈՓՈԽՄԱՆ ՄԱUԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


	1.
	Անհրաժեշտությունը

	
	[bookmark: _GoBack]          «Հայաuտանի Հանրապետության Երևան քաղաքի  Գ. քոչարի փողոցի 4, 6 հասցեում գտնվող հուշարձան-շենքի  փոփոխման մաuին» Հայաuտանի Հանրապետության կառավարության որոշման նախագծի ընդունումը պայմանավորված է հուշարձանի առավել արդյունավետ օգտագործման անհրաժեշտությամբ: 


	2.
	Ընթացիկ իրավիճակը և խնդիրները 

	
	          Գ. քոչարի փողոցի 4, 6 շենքը կառուցվել է 1940-1960 թթ.:  Այս համալիրը նախագծվել է 1935 թ. որպես պոլիգրաֆիական արդյունաբերության գլխավոր վարչության շենք  (Ճարտ.` Ս. Մազմանյան, Հ. Մարգարյան,  Ս. Ներսիսյան):
           Համալիրը ընդգրկված է ՀՀ կառավարության 2004 թվականի հոկտեմբերի 7-ի «Երևան քաղաքի պատմության և մշակույթի անշարժ հուշարձանների պետական ցուցակը հաստատելու մասին» N 1616-Ն որոշմամբ հաստատված 1.6.67 պետական ցուցիչի տակ՝ որպես հանրապետական նշանակության հուշարձան:  Այն ունի քարե կրող պատեր, բարդ ուրվագծային հատակագիծ: Մասնաշենքի  կոնստրուկտիվ համակարգը լուծված է լայնական և երկայնական ուղղություններով տեղադրված պատերով:

	3.
	Տվյալ բնագավառում իրականացվող քաղաքականությունը

	
	          Ապահովել «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքի 21-րդ հոդվածի պահանջը:


	4.
	Կարգավորման նպատակը և բնույթը

	
	      Պահպանելով հանրապետական նշանակության հուշարձանի արժեքը կատարվելու է փոփոխում, որը նպաստելու է նրա արդյունավետ օգտագործմանը:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ ԿԳՄՍ նախարարություն,  «Հակոբ Մեղապարտ տպագրատուն» ՓԲԸ


	6.
	Ակնկալվող արդյունքը

	
	Որոշման նախագծի ընդունման դեպքում, նախատեսվող  առաջին հարկի պատուհաններից 7-ի բացվածքները կվերակառուցվեն դռների բացվածքների, նկուղային հարկում 2 նոր բացվածքներ կբացվեն  ինչպես նաև փողոցի կողմից երեք կամրջակներ կիրականացվեն, որոնք կկապեն առաջին հարկն անմիջապես մայթի հետ: «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին»  օրենքի 21-րդ հոդվածի դրույթների համաձայն հուշարձանի փոփոխմամբ ապահովվելու է շենքի շահագործման համապատասխանությունը գործող՝ ՀՀՇՆ 21-01-2014 « Շենքեր և շինություններ հրդեհային անվտանգություն» և ՀՀՇՆ 11․07․01-2016 « Շենքերի և շինությունների մատչելիությունը բնակչության սակավաշարժուն խմբերի համար»  շինարարական նորմերին: 
Նշյալ փոփոխությունները կապահովեն հուշարձան-շենքի տարածքների արդյունավետ և հարմարավետ օգտագործում:

	7.
	«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»

	
	      
          «Հայաuտանի Հանրապետության Երևան քաղաքի  Գ. քոչարի փողոցի 4, 6 հասցեում գտնվող հուշարձան-շենքի  փոփոխման մաuին» Կառավարության որոշման նախագիծը  չի բխում որևէ ռազմավարական փաստաթղթից:

ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

          «Հայաuտանի Հանրապետության Երևան քաղաքի Գ. քոչարի փողոցի 4, 6 հասցեում գտնվող հուշարձանի  փոփոխման մաuին»  Հայաստանի Հանրապետության կառավարության որոշման նախագծի ընդունումը այլ իրավական ակտերի ընդունման անհրաժեշտություն չի առաջացնում:

          «Հայաuտանի Հանրապետության Երևան քաղաքի Գ. քոչարի փողոցի 4, 6  հասցեում գտնվող հուշարձանի  փոփոխման մաuին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում  ծախսեր և եկամուտներ  չի  առաջացնում: 








Հարգանքով`                        Վ. ԴՈՒՄԱՆՅԱՆ










